КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаын гражданаӧс дон босьттӧг 
юридическӧй отсӧгӧн могмӧдӧмын юалӧмъяс йылысь” 
Коми Республикаса Оланпас збыльмӧдан мераяс йылысь
“Россия Федерацияын дон босьттӧг юридическӧй отсӧг йылысь” Федеральнӧй оланпас, “Коми Республикаын гражданаӧс дон босьттӧг юридическӧй отсӧгӧн могмӧдӧмын юалӧмъяс йылысь” Коми Республикаса Оланпас серти Коми Республикаса Веськӧдлан котыр шуис:
1. Индыны Коми Республикаса юстиция министерствоӧс Коми Республика мутасын олысь Россия Федерацияса гражданаӧс дон босьттӧг юридическӧй отсӧгӧн могмӧдан юкӧнын Коми Республикаса олӧмӧ пӧртысь власьт уполномочитӧм органӧн.
2. Урчитны, мый Коми Республика мутасын дон босьттӧг юридическӧй отсӧгӧн могмӧдан канму системаӧ пырӧны Коми Республикаса Веськӧдлан котырлӧн киподувса Коми Республикаса олӧмӧ пӧртысь власьт органъяс, Коми Республикаса министерствояслӧн ведомствоувса Коми Республикаса олӧмӧ пӧртысь власьт органъяс (водзӧ – Коми Республикаса олӧмӧ пӧртысь власьт органъяс), Коми Республикаса канму учреждениеяс, кодъяс серти Коми Республикаса олӧмӧ пӧртысь власьт органъяс пӧртӧны олӧмӧ учредитысьлысь могъяс да уджмогъяс (водзӧ – канму учреждениеяс), урчитӧм пӧрадокын лӧсьӧдӧм канму юридическӧй бюрояс (водзӧ – канму юридическӧй бюро).
3. Коми Республикаса олӧмӧ пӧртысь власьт органъяс да канму учреждениеяс сетӧны гражданалы дон босьттӧг юридическӧй отсӧг устнӧя да гижӧмӧн инӧд боксянь консультируйтӧмӧн юалӧмъяс серти, кутшӧмъяс пырӧны налӧн компетенцияӧ, гражданалысь шыӧдчӧмъяс видлалӧм вылӧ Россия Федерацияса оланпастэчасӧн урчитӧм пӧрадокын.
Канму юридическӧй бюро да адвокатъяс, кодъяс Коми Республика мутасын лоӧны дон босьттӧг юридическӧй отсӧгӧн могмӧдан канму системаын участвуйтысьясӧн, сетӧны дон босьттӧг став сикас юридическӧй отсӧг, кутшӧмъясӧс урчитӧма “Россия Федерацияын дон босьттӧг юридическӧй отсӧг йылысь” Федеральнӧй оланпаслӧн 6 статьяса 1 юкӧнӧн (водзӧ – Федеральнӧй оланпас).
Коми Республикаса олӧмӧ пӧртысь власьт органъяс, канму учреждениеяс, канму юридическӧй бюро да адвокатъяс, кодъяс Коми Республика мутасын лоӧны дон босьттӧг юридическӧй отсӧгӧн могмӧдан канму системаын участвуйтысьясӧн, сы могысь, медым нуӧдны йӧзӧс инӧд боксянь юӧртан да налысь инӧд боксянь тӧдӧмлунъяс бурмӧдан удж, меститӧны Федеральнӧй оланпаслӧн 28 статьяса 1 юкӧнӧн урчитӧм юӧрсӧ гражданалы восьса местаясын, йӧзӧс юӧртан средствоясын, “Ӧтуввез” юӧртан да телекоммуникация везйын либӧ тӧдмӧдӧны сійӧн гражданаӧс мукӧд ногӧн.
4. Коми Республикаса юстиция министерство:
1) быд во ӧшым тӧлысь 31 лунысь оз сёрджык  публикуйтӧ йӧзӧс юӧртан средствоясын адвокатъяслысь список, кодъяс Коми Республика мутасын лоӧны дон босьттӧг юридическӧй отсӧгӧн могмӧдан канму системаын участвуйтысьясӧн, да йӧзӧдӧ тайӧ списоксӧ “Ӧтуввез” юӧртан да телекоммуникация везйын аслас официальнӧй сайтын;
2) урчитӧ “Коми Республикаса адвокатъяслӧн палата” абу канму некоммерческӧй организацияӧн (водзӧ – Коми Республикаса адвокатъяслӧн палата) быдвося доклад да дон босьттӧг юридическӧй отсӧгӧн могмӧдан канму системаын адвокатъясӧн дон босьттӧг юридическӧй отсӧг сетӧм йылысь своднӧй отчёт ыстан пӧрадок;
3)  быд во ӧшым тӧлысь 1 лунысь оз сёрджык кырымалӧ Коми Республикаса адвокатъяслӧн палатакӧд адвокатъясӧн, кодъяс Коми Республика мутасын лоӧны дон босьттӧг юридическӧй отсӧгӧн могмӧдан канму системаын участвуйтысьясӧн, дон босьттӧг юридическӧй отсӧг сетӧм йылысь артмӧдчӧм;
4) нуӧдӧ быдвося мониторинг сы бӧрся, кыдзи Коми Республикаса олӧмӧ пӧртысь власьт органъяс сетӧны дон босьттӧг юридическӧй отсӧгсӧ, мыйлысь бӧртасъяссӧ сетӧ Коми Республикаса Веськӧдлан котырлы;
5) ӧнія вося сора тӧлысь 10 лунӧдз во джынйысь да отчётнӧй бӧрын мунысь волӧн тӧвшӧр тӧлысь 10 лунӧдз (отчётнӧй воысь содан кывкӧртӧдӧн) кадколастӧ дасьтӧ Коми Республика мутасын Федеральнӧй оланпас збыльмӧдан мониторинг нуӧдӧм вылӧ тӧдмӧгъяс отчётъяс подув вылын, кутшӧмъясӧс сетісны Коми Республикаса олӧмӧ пӧртысь власьт органъяс, канму учреждениеяс, канму юридическӧй бюро, адвокатъяс, кодъяс Коми Республика мутасын лоӧны дон босьттӧг юридическӧй отсӧгӧн могмӧдан канму системаын участвуйтысьясӧн;
6) ыстӧ тайӧ пунктса 5 пунктулын индӧм тӧдмӧгъяссӧ Россия Федерацияса юстиция министерстволӧн Коми Республикаын веськӧдланінӧ ӧнія вося сора тӧлысь 15 лунӧдз (во джынйысь) да отчётнӧй бӧрын мунысь волӧн тӧвшӧр тӧлысь 15 лунӧдз (отчётнӧй воысь содан кывкӧртӧдӧн) кадколастӧ;
7) дасьтӧ да сетӧ Коми Республикаса Веськӧдлан котырлы вӧзйӧмъяс сы йылысь, мый колӧ примитны мераяс, медым Коми Республикаын отсавны сӧвмӧдны дон босьттӧг юридическӧй отсӧгӧн могмӧдан абу канму системасӧ да отсавны сылы;
8) вынсьӧдӧ документъяслысь типӧвӧй формаяс, кутшӧмъясӧс вӧзйӧны гражданаӧн канму юридическӧй бюроӧ шыӧдчӧмъяс дырйи гражданалы  дон босьттӧг юридическӧй отсӧг сетӧм серти.
5. Вӧзйыны адвокатъяслы, кодъяс Коми Республика мутасын лоӧны дон босьттӧг юридическӧй отсӧгӧн могмӧдан канму системаын участвуйтысьясӧн, сетны дон босьттӧг юридическӧй отсӧгсӧ Федеральнӧй оланпас, “Коми Республикаын гражданаӧс дон босьттӧг юридическӧй отсӧгӧн могмӧдӧмын юалӧмъяс йылысь” Коми Республикаса Оланпас серти “Коми Республикаса Юралысьлӧн республикаысь йӧзӧс ӧтйӧза примитанін” Коми Республикаса канму казённӧй учреждениеын.
6. “Коми Республикаса Юралысьлӧн республикаысь йӧзӧс ӧтйӧза примитанін” Коми Республикаса канму казённӧй учреждениелы лӧсьӧдны адвокатъяслы, кодъяс Коми Республика мутасын лоӧны дон босьттӧг юридическӧй отсӧгӧн могмӧдан канму системаын участвуйтысьясӧн, дон босьттӧг юридическӧй отсӧг сетӧм вылӧ колана условиеяс.
7. Вынсьӧдны:
1) Коми Республика мутасын дон босьттӧг юридическӧй отсӧгӧн могмӧдан канму системаын участвуйтысьяслысь ӧтув уджалан пӧрадок        1 №-а содтӧд серти;
2) Адвокатъяслы, кодъяс дон босьттӧг юридическӧй отсӧгӧн могмӧдан канму системаын сетӧны гражданалы дон босьттӧг юридическӧй отсӧг, уджысь мынтысян пӧрадок да адвокатъяслы рöскод (туй, олöм) компенсируйтан пöрадок да мында сэк, кор найӧ дон босьттöг сетӧны юридическöй отсöгсӧ гражданалы, кодъяс бӧрся пыр колӧ тӧждысьны бокӧвӧй мортлы, кор налӧн эм лӧсялана медицинскöй кывкӧртӧд, 2 №-а содтӧд серти;
3) Дон босьттӧг юридическӧй отсӧгӧн могмӧдан канму системаын гражданаӧн, кодъяс веськалісны виччысьтӧм лоӧмторйӧ, дон босьттӧг юридическӧй отсӧг босьтӧм вылӧ инӧд збыльмӧдан пӧрадок, условиеяс да котыртан-инӧд боксянь могмӧдӧм йылысь положение 3 №-а содтӧд серти.
8. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 4 №-а содтӧдын индӧм лыддьӧг серти.
9. Тайӧ шуӧмыс вынсялӧ сійӧс официальнӧя публикуйтӧмсянь дас лун кольӧм мысти да паськалӧ 2017 вося лӧддза-номъя тӧлысь 1 лунсянь артмӧм инӧда йитӧдъяс вылӧ.
Коми Республикаса Веськӧдлан котырӧн
Юрнуӧдысьӧс Медводдза вежысь 


          
               Л. Максимова
Сыктывкар 
2017 вося ӧшым тӧлысь 12 лун 
635 №
ВЫНСЬӦДӦМА
Коми Республикаса Веськӧдлан котырлӧн 
2017 во ӧшым тӧлысь 12 лунся 635 №-а шуӧмӧн
(3 №-а содтӧд)
Дон босьттӧг юридическӧй отсӧгӧн могмӧдан канму системаын гражданаӧн, кодъяс веськалісны виччысьтӧм лоӧмторйӧ, дон босьттӧг юридическӧй отсӧг босьтӧм вылӧ инӧд збыльмӧдан пӧрадок, условиеяс да котыртан-инӧд боксянь могмӧдӧм йылысь 
ПОЛОЖЕНИЕ
1. Тайӧ Пӧрадокыс ладмӧдӧ дон босьттӧг юридическӧй отсӧгӧн могмӧдан канму системаын Коми Республика мутасын олысь Россия Федерацияса гражданаӧн (водзӧ – граждана), кодъяс веськалісны виччысьтӧм лоӧмторйӧ, дон босьттӧг юридическӧй отсӧг босьтӧм вылӧ инӧд збыльмӧдан пӧрадок, условиеяс да котыртан-инӧд боксянь могмӧдӧм.
2.  Дон босьттӧг юридическӧй отсӧг босьтӧм вылӧ инӧдыс эм татшӧм гражданалӧн:
1) верӧслӧн (гӧтырлӧн), коді вӧлі гижсьӧма пӧгибнитӧмакӧд (кувсьӧмакӧд) виччысьтӧм лоӧмтор вӧсна пӧгибнитан (кувсян) лун вылӧ;
2) виччысьтӧм лоӧмтор вӧсна пӧгибнитӧмалӧн (кувсьӧмалӧн) челядьлӧн;
3) виччысьтӧм лоӧмтор вӧсна пӧгибнитӧмалӧн (кувсьӧмалӧн) бать-мамлӧн;
4) йӧзлӧн, кодъясӧс виччысьтӧм лоӧмтор вӧсна пӧгибнитӧм (кувсьӧм) тырвыйӧ видзис либӧ кодъяс босьтісны сысянь отсӧг, мый вӧлі налӧн олӧмын сьӧмӧн могмӧдан пыр кадся да подув ӧшмӧсӧн, а сідзжӧ мукӧд йӧзлӧн, кодъясӧс лыддьӧны иждивенечьясӧн Россия Федерацияса оланпастэчасӧн урчитӧм пӧрадокын;
5) гражданалӧн, кодъяслӧн торксис дзоньвидзалуныс виччысьтӧм лоӧмтор вӧсна;
6) гражданалӧн, кодъяс виччысьтӧм лоӧмтор вӧсна воштісны олан жыр либӧ кодъяс дзоньнас либӧ мыйкӧ мында воштісны мукӧд эмбур либӧ документъяс.
3. Граждана вермӧны збыльмӧдны  дон босьттöг юридическöй отсöг вылӧ ассьыныс инӧдсӧ веськыда асьныс либӧ найӧс петкӧдлысьяс пыр.
4. Гражданалы (налӧн петкӧдлысьяслы) дон босьттöг юридическöй отсöгыс сетсьӧ Коми Республика мутасын дон босьттöг юридическöй отсöг могмӧдан канму системаын участвуйтысьясӧн, кодъясӧс индӧма Коми Республикаса Веськӧдлан котырлӧн 2017 во ӧшым тӧлысь 12 лунся 635 №-а шуӧмлӧн 2 пунктын, да адвокатъясӧн, кодъяс лоӧны дон босьттӧг юридическӧй отсӧгӧн могмӧдан канму системаын участвуйтысьясӧн (водзӧ – адвокат), дон босьттöг юридическöй отсöг сетӧм йылысь шыӧдчӧм подув вылын формаын, мый вынсьӧдӧма Коми Республикаса юстиция министерствоӧн (водзӧ – Министерство) да йӧзӧдӧма “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн.
Коми Республикаса Веськӧдлан котырлӧн киподувса Коми Республикаса олӧмӧ пӧртысь власьт органъяс, Коми Республикаса министерствояслӧн ведомствоувса Коми Республикаса олӧмӧ пӧртысь власьт органъяс (водзӧ – Коми Республикаса олӧмӧ пӧртысь власьт органъяс) да Коми Республикаса канму учреждениеяс, кодъяс серти Коми Республикаса олӧмӧ пӧртысь власьт органъяс пӧртӧны олӧмӧ учредитысьлысь могъяс да уджмогъяс, сетӧны тайӧ Положениеса 2 пунктын индӧм гражданалы дон босьттӧг юридическöй отсöгсӧ устнӧя да гижӧмӧн инӧд боксянь консультируйтӧмӧн юалӧмъяс серти, кутшӧмъяс пырӧны налӧн компетенцияӧ, “Россия Федерацияса гражданалысь шыӧдчӧмъяс видлалан пӧрадок йылысь” Федеральнӧй оланпасӧн урчитӧм пӧрадокын да кадколастъясӧ (водзӧ – Гражданалӧн шыӧдчӧмъяс йылысь Федеральнӧй оланпас).  
Урчитӧм пӧрадокын лӧсьӧдӧм юридическӧй канму бюрояс (водзӧ – юридическӧй канму бюро) да адвокатъяс сетӧны тайӧ Положениеса 2 пунктын индӧм гражданалы дон босьттöг юридическöй отсöгсӧ случайясын, кутшӧмъясӧс урчитӧма “Россия Федерацияын дон босьттӧг юридическӧй отсӧг йылысь” Федеральнӧй оланпаслӧн 20 статьяса 2 да 3 юкӧнъясын (водзӧ – Федеральнӧй оланпас), Федеральнӧй оланпаслӧн 21 статьяса 1 юкӧнын урчитӧм юалӧмъяс серти татшӧм ногӧн: 
1) устнӧя да гижӧмӧн инӧд боксянь консультируйтӧмӧн;
2) шыӧдчӧмъяс, норасьӧмъяс, ходатайствояс да инӧда мукӧд документ лӧсьӧдӧмӧн;
3) ёрдъясын, канму да муниципальнӧй органъясын, организацияясын гражданинлысь интересъяс петкӧдлӧмӧн случайясын да пӧрадокын, кутшӧмъясӧс урчитӧма Федеральнӧй оланпасӧн, федеральнӧй мукӧд оланпасӧн да Коми Республикаса оланпасъясӧн.
5. Сы могысь, медым босьтны дон босьттӧг юридическӧй отсӧгсӧ, гражданин (сійӧс петкӧдлысь) сетӧ канму юридическӧй бюроӧ либӧ адвокатлы дон босьттöг юридическöй отсöг сетӧм йылысь гижӧда шыӧдчӧм (водзӧ – шыӧдчӧм).
6.  Шыӧдчӧмкӧд ӧттшӧтш гражданин (сійӧс петкӧдлысь) сетӧ канму юридическӧй бюроӧ либӧ адвокатлы татшӧм документъяс:
1) паспорт либӧ мукӧд документ, мый эскӧдӧ мортӧс да Россия Федерацияса гражданство;
2) документъяс, кутшӧмъяс эскӧдӧны, мый гражданин пырӧ сэтшӧм категория йӧз лыдӧ, кодъясӧс индӧма тайӧ Положениеса 2 пунктын, тайӧ Приложение дорӧ содтӧд серти;
3) документ, мый эскӧдӧ гражданинӧс петкӧдлысьлысь уджмогъяс, коді вермӧ босьтны дон босьттӧг юридическӧй отсӧгсӧ, да паспорт либӧ гражданинӧс петкӧдлысьӧс эскӧдысь мукӧд документ – сэк, кор гражданин шыӧдчӧ дон босьттӧг юридическӧй отсӧгла петкӧдлысь пыр.
Гражданин (сійӧс петкӧдлысь) сетӧ документъяссӧ оригиналъясӧн либӧ колана ногӧн эскӧдӧм копияясӧн.
Сэк, кор документъяссӧ ыстӧны пошта пыр мӧдӧдӧмӧн, тайӧ пунктын индӧм документъяслысь подлинникъяссӧ оз ыстыны, содтӧм документ копияяслысь стӧчлунсӧ да шыӧдчӧм вылын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын.
Тайӧ пунктын индӧм шыӧдчӧмсӧ да документъяссӧ позьӧ сетны электроннӧй документъясӧн, кутшӧмъясӧс эскӧдӧма гражданинлӧн (сійӧс петкӧдлысьлӧн) электроннӧй кырымпасӧн, ӧтув вӧдитчан юӧртан да телекоммуникация везйӧн, сы лыдын “Ӧтуввез” юӧртан да телекоммуникация везйӧн, вӧдитчӧмӧн.
Гражданинлысь (сійӧс петкӧдлысьлысь) шыӧдчӧмсӧ, мый воис канму юридическӧй бюроӧ электроннӧй документӧн, колӧ видлавны Гражданалӧн шыӧдчӧмъяс йылысь Федеральнӧй оланпасӧн урчитӧм пӧрадокын.
7. Шыӧдчӧмыс да сы дорӧ содтӧм документъясыс, кутшӧмъясӧс индӧма тайӧ Положениеса 6 пунктын, пасйыссьӧны канму юридическӧй бюроӧн либӧ адвокатӧн налӧн воан лунӧ шыӧдчӧм да сы дорӧ содтӧм документъяс босьтӧм йылысь гижсьӧг сетӧмӧн налысь лыддьӧгсӧ да воан кадпассӧ индӧмӧн.
Гражданинӧн (сійӧс петкӧдлысьӧн) дон босьттöг юридическöй отсöгла шыӧдчан лунӧн лыддьыссьӧ канму юридическӧй бюроӧн либӧ адвокатӧн шыӧдчӧмсӧ пасъян лун.
Шыӧдчӧмкӧд сетӧм документъяслӧн подлинникъясысь копияяссӧ дасьтӧ да эскӧдӧ канму юридическӧй бюро либӧ адвокат.
Документъяслысь  подлинникъяссӧ бергӧдӧны найӧс сетысь мортлы    дон босьттöг юридическöй отсöгла шыӧдчан лунӧ.
Дон босьттӧг юридическӧй отсӧгӧн могмӧдан канму системаын гражданаӧн, кодъяс веськалісны 
виччысьтӧм лоӧмторйӧ, дон босьттӧг юридическӧй отсӧг босьтӧм вылӧ инӧд збыльмӧдан пӧрадок, условиеяс да котыртан-инӧд боксянь 
могмӧдӧм йылысь положение дорӧ
СОДТӦД
ДОКУМЕНТЪЯС,
кутшӧмъяс эскӧдӧны, мый гражданин пырӧ сэтшӧм категория йӧз лыдӧ, кодъяс веськалісны виччысьтӧм лоӧмторйӧ, кодъяслӧн дон босьттӧг юридическӧй отсӧгӧн могмӧдан канму системаын эм инӧд дон босьттӧг юридическӧй отсӧг босьтӧм вылӧ
1.  Пи (ныв) пыдди босьтӧм йылысь эскӧдангижӧд либӧ  пи (ныв) пыдди босьтӧм йылысь ёрдлӧн помшуӧм.
2. Медицина организациялӧн справка либӧ медицина документъяс (либӧ наысь выписка), кутшӧмъяс эскӧдӧны гражданинлӧн дзоньвидзалунлы лёктор вӧчӧм вӧсна сылӧн семьяӧ мукӧд пырысьӧн медицина организацияӧ медицина отсӧгла шыӧдчӧмсӧ.
3. Виччысьтӧм лоӧмтор вӧсна пӧгибнитӧм (кувсьӧм) мортлӧн кулӧм йылысь эскӧдангижӧд, ёрд да медицина боксянь экспертизалӧн акт либӧ уголовнӧй делӧ восьтӧмын ӧткажитӧм (делӧ серти удж дугӧдӧм) йылысь шуӧм.
4. Гӧтрасьӧм йылысь эскӧдангижӧд, чужӧм йылысь эскӧдангижӧд либӧ татшӧмторсӧ урчитӧм йылысь ёрдлӧн помшуӧм – лӧсялӧмӧн гӧтырлы (верӧслы), коді вӧлі гижсьӧма пӧгибнитӧмакӧд (кувсьӧмакӧд) виччысьтӧм лоӧмтор вӧсна пӧгибнитан (кувсян) лун вылӧ, виччысьтӧм лоӧмтор вӧсна пӧгибнитӧмалӧн (кувсьӧмалӧн) челядьлы да бать-мамлы рӧдвуж йитӧдъяссӧ эскӧдӧм могысь; иждивение вылын лоӧмсӧ урчитӧм йылысь ёрдлӧн помшуӧм – йӧзлы, кодъяс лоӧны виччысьтӧм лоӧмтор вӧсна пӧгибнитӧмалӧн (кувсьӧмалӧн) иждивение вылын.
5. Виччысьтӧм лоӧмторсӧ эскӧдысь документъяс (актъяс, уполномочитӧм органъяслӧн справкаяс).
6. Меставывса асвеськӧдлан органлӧн справка, войтырӧс доръян удж да виччысьтӧм лоӧмторъяс серти уполномочитӧм органъяслӧн виччысьтӧм лоӧмтор вӧсна олан жыр, мукӧд эмбур либӧ документъяс тшыкӧдӧм либӧ воштӧм йылысь актъяс, справкаяс – гражданалы, кодъяс виччысьтӧм лоӧмтор вӧсна воштісны олан жырсӧ либӧ кодъяс дзоньнас либӧ мыйкӧ мында воштісны мукӧд эмбур либӧ документъяс.

